
				এই পাতাটির মুদ্রণ সংশোধন করা প্রয়োজন। 
শ্ৰীকুঞ্জবিহারী ঘোষ a
বাকল বৰ্ত্তমান বাউফল থানার অন্তৰ্গত ও চন্দ্ৰদ্বীপের রাজধানী ছিল । { বেভারিজ সাহেবের বাখরগঞ্জের ইতিহাস ) বাকল হইতে ইহাদের অনেকেই গাভা, নরোত্তমপুর, জগদ্দল প্ৰভৃতি স্থানে যান।
ইহাদের পূর্ববৰ্ত্তী কেহ জগদলে যান ; কে গিয়াছিলেন তাহা জানা নাই। তবে-লস্কর উপাধিধারী গোপালকৃষ্ণ জব্দগলে বাস করিতেন এবং মনে হয়, তিনি চন্দ্ৰদ্বীপ রাজসরকারের সমরবিভাগে একজন উদ্ধতন কৰ্ম্মচারী ছিলেন। জগদল সায়েস্তাবাদ গ্রামের উত্তরপূর্বে ছিল, এখন উহা নদীগর্ভে। ইহাদের উৰ্দ্ধতন সপ্তমপুরুষ শ্যামরাম ঘোষ জগদ্দল হইতে কুশঙ্গল আসেন। কুশঙ্গল বরিশাল হইতে ১২ মাইল পূৰ্ব্বদক্ষিণ এবং নলচিটি ষ্টীমার ষ্টেশন হইতে ৬ মাইল পূৰ্ব্বদক্ষিণ। ইহাদের পৈতৃক বাসস্থান এখনও সেখানে আছে এবং শ্যামরাম ঘোষ নামীয় একটা হাওলা এখনও ইহাদের পরিবারের সম্পত্তি । বরিশাল সহরে বগুড়া রোডে বৰ্ত্তমানে কুঞ্জবাবু বাড়ী করিয়াছেন।
নিম্নবংশাবলী হইতে দেখা যাইবে যে, শ্ৰীকণ্ঠ মকরন্দ ঘোষ হইতে অধস্তন দশমপুরুষ। ধ্রুবানন্দ মিশ্রের কারিকায় শ্ৰীকণ্ঠকে কুলজী বলিয়া লেখা হইয়াছে। “কানহঘোষে কুলং নাস্তি ছাকড়ি ঘোষকং বিনা । দিগম্বরশচ শ্ৰীকণ্ঠঃ প্রধানঃ কুলজঃ স্মৃতিঃ ।” কিন্তু সমীকরণের তালিকা হইতে দেখা যায় যে, ছাকড়ি ও শ্ৰীকণ্ঠ উভয়েই ১৯শ সমীকরণে উপস্থিত থাকিয়া সমীকৃত কুলীন বলিয়া সম্মানিত হইয়াছিলেন ( ঘোষশ্চ পদ্মনাভশচ শ্ৰীকণ্ঠঘোষকস্তথা • • • • • • • • • ছকড়ি ঘোষকাশ্চৈব নব্বৈতে সমতাং গতাঃ ”) সুতরাং শ্ৰীকণ্ঠের কুল ছিল না বলিয়া মিশ্রমহাশয় যাহা লিখিয়াছেন, তাহা প্রামাণ্য ও গ্ৰহণীয় নহে। কিংবদন্তী আছে যে, পরমানন্দ রায় খুব অহঙ্কারী ছিলেন এবং হুকুম দিয়াছিলেন যে, রাজসভায় সমস্ত কায়স্থ কুলীন তঁহার মস্তকে ছত্র ধরিবেন, এজন্য কুলীন কায়স্থগণ রাজসভায় যাওয়া বন্ধ করেন। কানহ-বংশীয় ঘোষগণই এই গোলমালের মূল কারণ

